
САМАДҚУЛОВ М.И. МАМЛАКАТ ИННОВАЦИОН САЛОҲИЯТИНИ ОШИРИШ МЕХАНИЗМИНИ 
ТАКОМИЛЛАШТИРИШНИНГ КОНЦЕПТУАЛ АСОСЛАРИ
Ушбу мақолада инновация ва инновацион салоҳият тушунчаларининг илмий-назарий асослари, 

мазмун-моҳияти, келиб чиқиш тарихи, унинг мамлакат ижтимоий-иқтисодий тараққиётини таъмин-
лашдаги ўрни ва роли, иқтисодий ва инновацион салоҳиятга таъсир қилувчи омиллар ҳамда улар 
даражасини аниқлаш услубияти, давлатнинг инновацион имкониятларини баҳолашнинг концептуал 
асослари, ишлаб чиқариш кучлари ва муносабатларининг ўзаро боғлиқлиги, Ўзбекистоннинг инно-
вацион салоҳияти, уни оширишдаги мавжуд муаммолар ва уларни бартараф қилиш йўналишлари 
ёритилган.

Таянч сўзлар: иқтисодий салоҳият, инновация, инновацион салоҳият, рақамли иқтисодиёт, билим-
лар иқтисодиёти, фан техника тараққиёти, ахборот коммуникация хизматлари, ишлаб чиқариш муно-
сабатлари.

САМАДКУЛОВ М.И КОНЦЕПТУАЛЬНЫЕ ОСНОВЫ СОВЕРШЕНСТВОВАНИЕ МЕХАНИЗМА 
ПОВЫШЕНИЯ ИННОВАЦИОННОГО ПОТЕНЦИАЛА СТРАНЫ

В данной статье рассматриваются научно-теоретические основы понятий инновации и инноваци-
онный потенциал, содержание, история возникновения, его место и роль в обеспечении социально-
экономического развития страны, факторы, влияющие на экономический и инновационный потен-
циал и методы определения их уровня, концептуальные основы государственной инновационной 
деятельности, взаимозависимость производительных сил и отношений, инновационный потенциал 
Узбекистана, существующие проблемы в его развитии и пути их преодоления.
Ключевые слова: экономический потенциал, инновации, инновационный потенциал, цифро-

вая экономика, экономика знаний, развитие науки и техники, информационно-коммуникационные 
услуги, производственные отношения.

SAMADKULOV M.I. CONCEPTUAL FOUNDATIONS IMPROVING THE MECHANISM INCREASING 
THE INNOVATIVE POTENTIAL OF THE COUNTRY
In the article is discussed the scientific and theoretical foundations of innovation and innovation 

potential concepts, the content, history of appearance, its place and role in ensuring the socio-economic 
development of the country. There is considered factors affecting the economic and innovation potential and 
methods for determining these level, the conceptual foundations of state innovation, the interdependence 
of productive forces and relations, the innovative potential of Uzbekistan, the existing problems in its 
development and ways to overcome these.

Key words: economic potential, innovation, innovation potential, digital economy, knowledge economy, 
development of science and technology, information and communication services, industrial relations.

Кириш. 
Ўзбекистонда инновацион жараёнларни 

ривожлантиришга бўлган эҳтиёжнинг кучай-
иши, мамлакатнинг жаҳон хўжалигига интегра-
циялашуви, модернизация ва диверсификацияла-
шув жараёнлари ҳамда иқтисодий тараққиётнинг 
жадаллашишида Ўзбекистон Республикаси Прези-
денти Шавкат Мирзиёев таъкидлаганларидек “...
ҳар бир ишлаб чиқариш соҳасида тармоқ илмий-
тадқиқот муассасалари, конструкторлик бюро-
лари, тажриба-ишлаб чиқариш ва инновацион 
марказлар бўлиши мақсадга мувофиқдир” [1]. 
Ҳозирги кунда республикада инновацион жара-
ёнларни рағбатлантириш, тармоқ ва ҳудудлар 
даражасида инновацион фаоллик ва инновацион 
ривожланишнинг комплекс дастурларини амалга 
ошириш, инновацион-фаол тадбиркорлик субъ-
ектларини қўллаб-қувватлаш механизмларининг 
ишлаб чиқилмаганлиги [2] миллий иқтисодиёт 
инновацион салоҳиятини оширишга тўсқинлик 
қилаётган энг асосий омиллардан саналади.
Шунинг учун ҳам Ўзбекистон Республи-

каси мамлакатни янада ривожлантиришга 
мўлжалланган стратегик вазифаларида “...
илмий-тадқиқот ва инновация фаолиятини 
рағбатлантириш, илмий ва инновация ютуқларини 
амалиётга жорий этишнинг самарали механизм-
ларини яратиш” [3] ва “...Ўзбекистон Республи-
касининг 2030 йилга бориб Глобал инновацион 
индекс рейтинги бўйича жаҳоннинг 50 илғор мам-
лакати қаторига киришига эришиш” [4] вазифала-
рининг белгилаб қўйилиши, Республикада инно-
вацион салоҳиятни ошириш ва ундан самарали 
фойдаланиш масаласини ҳозирги кунда зудлик 
билан ҳал қилиниши зарур бўлган асосий муам-
молардан бирига айлантирди.
Шу сабабли республикада инновацион жара-

ёнларнинг амал қилиш қонуниятлари, тамойил ва 
шарт-шароитларини илмий тадқиқ қилиш ҳозирги 
куннинг долзарб масалаларидан бири саналади. 

Тадқиқотнинг мақсади миллий 
иқтисодиётнинг инновацион салоҳиятидан фой-
даланиш самарадорлигини оширишга қаратилган 
турли хилдаги концепция ва назарий қарашларни 
илмий таҳлил қилишдан иборат.

Илмий муаммонинr қўйилиши. Мамла-
кат инновацион салоҳиятидан фойдаланиш 
даражасини оширишнинг назарий-услубий 
жиҳатлари хориж олимлари томонидан муайян 
даражада ўрганилган1. Жумладан, инновацион 
салоҳият ўзгаришига таъсир қилувчи омил-
лар Ж.Шумпеттер, З.Гриличез, М.Фельдштейн, 
З.Жеймс, Ж.Хайнс, З.Гленн, халқаро савдо ва 
ташқи инвестицияларнинг инновацион салоҳиятга 
таъсири К.Хугас ва М.Парамешваран, кичик 
бизнес субъектларининг инновацион фаолия-
тини рағбатлантириш механизмлари П.Друккер, 
К.Фриман, миллий инновацион тизимни шак-
ллантириш муаммолари Б.Ландвалл, Р.Нелсон ва 
бошқа олимларнинг тадқиқотларида ўрганилган. 

1  Schumpeter J. Theorie der wirtschaftlichen 
Entwicklung – Berlin: Duncker & Humblot, 1912.; 
Griliches, Z. (1979) Issues in assessing the contribution 
of research and development to productivity growth. 
// Bell Journal of Economics 10. рр. 92-116.; Griliches 
Z. (1998) R&D and Productivity: The Econometric 
Evidence. Chicago: University of Chicago Press.; Hines 
J., (1995a) Taxes, Technology Transfer and R&D by 
Multinational Firms. In: Martin Feldstein, James R. 
Hines Jr., R. Glenn Hubbard (ed). Taxing Multinational 
Corporations. University of Chicago Press, pp. 51-62.; 
Hughes, K. (1986) Export and Technology. Cambridge 
University Press, Cambridge, UK.; Parameswaran, 
M. (2010) International Trade and R&D Investment: 
Evidence from Manufacturing Firms in India. Int. J. 
Technology and Globalisation, Vol. 5, Nos. 1/2, pp. 
43-60.; Drucker P. Innovation and Entrepreneurship. 
Practice and Principles. – London: Heinemann, 1984.; 
Freeman C. Technology and Economic Performance: 
Lessons from Japan. – London: Pinter Publishers, 1987.; 
Lundvall B. (ed.). National Innovation Systems: Towards 
a Theory of Innovation and Interactive Learning. 
London: Pinter Publishers, 1992.; Nelson R. (ed.). 
National Innovation Systems. A Comparative Analysis. – 
New York/Oxford: Oxford University Press, 1993.

Инновацион салоҳиятдан фойдаланиш сама-
радорлигини оширишнинг илмий-амалий 
жиҳатларини ўрганиш билан боғлиқ тадқиқот 
ишлари МДҲ мамлакатларидаги қатор олимлар-
нинг изланишларида маълум даражада тадқиқ 
этилган1. Жумладан, инновацион салоҳият тар-
кибини таҳлил қилиш ва баҳолаш Н.Кондратьев, 
В.Васильцов, А.Большов, А.Белоусов, 
В.Марцинкевич, И.Соболева, илмий-техник ва 
тажриба-конструкторлик ишларини ривожлан-
тиришнинг устувор йўналишлари Б.Мочалов, 
Л.Лопатников, Ж.Петровская, Л.Давидова, 
С.Маркина, инновацион салоҳият даражасини 
баҳолаш А.Татаркин, Е.Макарова, Л.Иноземцева, 
В.Мельянцев, Р.Фатхутдиновларнинг илмий изла-
нишларида ўрганилган.
Ўзбекистонлик олимлар томонидан мамла-

кат инновацион салоҳиятини ривожлантириш ва 
ундан фойдаланиш даражасини оширишнинг уму-
мий жиҳатлари муайян даражада ўрганилган ва 

1  Кондратьев Н. Большие циклы конъюнктуры 
// Вопросы конъюнктуры. Том 1, Выпуск 1, 1925.; 
Васильцов В.С. Развития инновационного потен-
циала в рыносной экономике. // Дисссертация на 
соискание ученой степени кандидата экономи-
ческих наук. -Череповец. 2003. -159с.; Большов 
А.Г. Формирование инновационного потенциала 
социально-экономического роста в системе обще-
ственного вопроизводства. // Дисссертация на соис-
кание ученой степени кандидата экономических 
наук. -М.: 2008. -177с.; Белоусов Р.А. Рост эконо-
мического потенциала. –М.: Экономика, 1971. -с.3.; 
Марцинкевич В.И., Соболева И.В. Экономика чело-
века: Учеб.пособие для вузов. М.: Аспект Прессс, 
1995. -с.51.; Мочалов Б.М. Экономический потен-
циал развития капитализма. // Монография. -М.: 
Экономика, 1982. -с.7.; Лопатников Л.И. Экономико-
математический словарь // Словарь современной 
экономической науки. Изд.4-е, -М.: изд-во “АВФ”. 
1996. -с.621.; Петровская Ж.А. Влияние инновацион-
ного потенциала на экономический рост. // Дисс-
сертация на соискание ученой степени кандидата 
экономических наук. -Саратов. 2009. -161с.; Давы-
дова Л.В., Маркина С.А. Инвестиционный потен-
циал как основа экономического роста // Финансы и 
кредит. 2007. № 31 с.271.; А.И.Татаркин Социально-
экономический потенциал региона: проблемы, 
оценки, использования и управления. // -Екатерин-
бург. УрО РАН. 1997. -с.20.; Макарова Е.С. Совер-
шенствование оценки инновационного потенци-
ала региональной хозяйственной системы. // Дисс-
сертация на соискание ученой степени кандидата 
экономических наук. -Казань. 2013. -249с.; Инозем-
цев В.Л. Новая постиндустриальная волна на Западе. 
Антология. // -М.: Academia, 1999. -с.81.; Мельянцев 
В. Информационная революция - феномен, «новой 
экономики»// Мировая экономика и международ-
ные отношения 2001. №2. -с.3-10.; Фатхутдинов Р.А. 
Инновационный менеджмент. - М.: Интел-Синтез, 
2000.- с.9.

ушбу йўналишдаги тадқиқотлар давом этмоқда2. 
Жумладан, мамлакат инновацион салоҳиятини 
алоҳида тармоқ, соҳа ва ҳудудлар кесимида 
баҳолаш ҳамда интеллектуал салоҳиятни оши-
риш муаммолари С.С.Ғуломов, Ш.Н.Зайнутдинов, 
А.В.Вахабов, Н.М.Расулов иқтисодий ўсишнинг 
сифат кўрсаткичлари ва инновацион салоҳият 
ўртасидаги мутаносиблик Р.Нурумбетов, 
Ф.Б.Шакирова, инновацияларни бошқариш меха-
низмларини такомиллаштириш Н.Қ.Йўлдошев, 
Ш.А.Мирсаидова, Б.И.Камилжанов, миллий 
иқтисодиёт инновацион салоҳиятидан сама-
рали фойдаланишнинг умумназарий жиҳатлари 
Б.Ю.Ходиев, Т.Т.Жўраев, Х.П.Абулқосимов, 
Н.М.Махмудов, У.А.Мадрахимовларнинг тадқиқот 
ишларда баён этилган. 
Бироқ, амалга оширилган тадқиқот ишлари 

ва олиб борилган илмий-назарий изланишлар 
асосан инновацияларнинг иқтисодий мазмуни, 
инновацион салоҳиятни ошириш, унга таъсир 

2  Ғуломов С.С. Инновацион иқтисодиётда янги тер-
минология: «ақлли таълим». // Илм-фан ва инно-
вацион ривожланиш. №3. 2018. 17-22-б. Зайнутди-
нов Ш.Н. Инновацион салоҳиятни ошириш страте-
гияси. // “Иқтисодиёт ва инновацион технология-
лар” илмий электрон журнали. 2011. № 1.; Вахобов 
А. Барқарор иқтисодий ўсиш омиллари // Бозор, пул 
ва кредит. - Т.: 6/2011. 38-42 б.; Вахабов А.В., Разы-
кова Г.Х. Модернизация экономики. Уч. Пособие. -Т.: 
«IQTISOD-MOLIYA», 2014. -263с.; Расулов Н.М Кор-
поратив тузилмаларда инновацион жараёнларни 
стратегик бошқариш услубиётини такомиллашти-
риш // Иқтисодиёт фанлари доктори илмий даража-
сини олиш учун ёзилган диссертация иши авторефе-
рати. - Т.: ТДИУ, 2021. – 62 б.; Нурумбетов Р. Инно-
вацион салоҳият – замонавий иқтисодиётни ривож-
лантириш пойдевори. BIZNES-ЭКСПЕРТ. 2017. №5. 
46-56 б.; Шокирова Ф.Н. Инновациялар асосида 
барқарор иқтисодий ўсишни таъминлашнинг айрим 
назарий жиҳатлари. // “Иқтисодиёт ва инновацион 
технологиялар” илмий электрон журнали. 2018. 
№5.; Йўлдошев Н.Қ., Мирсаидова Ш.А., Голдман Й.Д. 
Инновацион менежмент. Дарслик. -Т.: ТДИУ. 2011. 
-438б.; Камилжанов Б.И. Инновациявий менеж-
мент услубларини такомиллаштириш. Монография. 
-Т.: Фан. 2007. -162 б.; Ходиев Б.Ю., Шодмонов Ш.Ш. 
Иқтисодиёт назарияси. Дарслик. -Т.: “Barkamol avlod 
media”. 2017. -784 б.; Жўраев Т.Т. Иқтисодиёт наза-
рияси. Ўқув қўлланма. «Fan va texnologiya». 2017. 
-649 б.; Абулқосимов Х.П. Макроиқтисодий тартибга 
солиш ва Ўзбекистоннинг барқарор ривожланиши. 
Монография. -Т.: Akademiya, 2011. -188 б.; Махму-
дов Н.М. Иқтисодий ўсиш моделлари ва улардан 
макроиқтисодий таҳлилда фойдаланиш йўллари // 
Иқтисод ва молия. - Т.: 2016. №3. 2-8 б.; Мадрахимов 
У.А. Иқтисодиётни модернизациялаш шароитида 
барқарор ўсиш сифатини ошириш. // Иқтисодиёт 
фанлари доктори илмий даражасини олиш учун 
ёзилган диссертация иши. - Т.: ТДИУ, 2017. -262 б.

қилувчи омилларни таҳлил қилиш ва шу асосда 
прогноз кўрсаткичларини ишлаб чиқиш масала-
ларига қаратилган. Улар илмий тадқиқотларида 
инновацион салоҳиятдан фойдаланиш самара-
дорлигини ошириш масалалари иккинчи дара-
жали муаммо сифатида қолиб кетган. Мазкур 
ҳолат муаммонинг долзарблик даражаси янада 
ошишига ва ушбу мавзуни танлашга асос бўлди.

Тадқиқот методологияси. Тадқиқот жара-
ёнида диалектик, тарихийлик ва мантиқийлик, 
таҳлил ва синтез, индукция ва дедукция, стати-
стик, илмий абстракциялаш ва бошқа усуллар 
қўлланилган.

Таҳлил ва натижалар.
Ҳозирги кунда инновацион салоҳиятни 

иқтисодий салоҳиятнинг энг асосий таркибий 
қисмларидан бири сифатида қабул қилинган. 
Мамлакатда айнан фан-техника тараққиётининг 
ҳолати, яъни, фан, таълим, илмталаб тармоқлар, 
технология бозорларининг ривожланган-
лик даражаси барқарор иқтисодий ўсиш ва 
ижтимоий-иқтисодий муаммолар ечимини 
топишнинг энг асосий омилларидан саналади. 
Қ.Қ.Мамбетжановнинг фикрича “...иннова-
цион салоҳият мамлакат ижтимоий-иқтисодий 
тараққиётини таъминлаш ва қўйилган стратегик 
вазифаларни амалга оширишда меҳнат, капитал, 
табиий ресурслар ва ҳоказоларни тежаш имкони-
ятини беради. Фан техника тараққиёти қамрови 
қанчалик кенг бўлса, мамлакатда инновацион 
фаоллик ҳам шунча юқори бўлади. Бу эса, ўз 
навбатида, жамиятнинг инновацион салоҳиятини 
оширишга сабаб бўлади” [7; 192].
“Инновация”, “инновацион фаолият”, “инно-

вацион салоҳият” тушунчалари ХХ асрда вужудга 
келиб, олимлар томонидан тадқиқ қилина бош-
ланди. Инновацион ривожланиш назарияси асос-
чиси деб австриялик олим - Йозеф Шумпетер тан 
олинган. У ўзининг «Иқтисодий цикллар» (1939 
й.) асарида илк бор инновацион жараёнларга 
хос тушунчаларга таъриф берган ва инноваци-
яларни ишлаб чиқариш ресурслари ва восита-
ларининг янги тузилиши сифатида ифодалаган. 
У инновацион ўзгаришларни бешта йўналишга 
бўлган: янги техника ва технологик жараёнлар ёки 
ишлаб чиқаришни янги бозор асосида таъмин-
лаш; янги хусусиятларга эга бўлган маҳсулот тур-
ларини яратиш; янги хом ашёлардан фойдаланиш; 
ишлаб чиқаришни ташкил этишни такомиллашти-
риш ва янги инновацион товарлар билан таъмин-
лаш; янги истеъмол бозорларини очиш [12; 386]. 

Яна бир олим, П.Друкернинг фикрича, тад-
биркорларнинг инновацион фикрлашлари бир-
биридан фарқланади. Инновациялаштириш тад-
биркорликнинг ихтисослашган йўналишидир. Ҳар 
бир тадбиркор ўзининг ишлаб чиқариш объек-
тида инновацион тадбиркорлик фаолияти билан 
шуғулланади. Шу билан бирга ихтисослашган 
инновацион фаолият билан шуғулланувчи объ-
ектлар эса, умуман тадбиркорлик фаолияти-
нинг барча йўналишларига, илм-фан ва техника 
тараққиётида қўлга киритган янгиликлари билан, 
ишлаб чиқариш жараёнини такомиллаштириш 
усулларини ташкил қилиш асосида уларга хиз-
мат қилади [5; 41].
1980 йиллар бошида институционализм наза-

рияси ривожланган бир даврда, инглиз иқтисодчи 
К.Фримен “Миллий инновацион тизим” тушун-
часини киритди [13; 129]. Унинг фикрига кўра, 
инновацион иқтисодиёт шаклланиши кўп дара-
жали институтлар тизимининг ўзаро таъсири 
оқибатида вужудга келади, яъни, илм-фан, молия, 
давлат бошқаруви, маданият институтлари ва 
бошқалар. Фримен мазкур институтлар ўзаро 
фаолият юритишида, инсон капитали ривожла-
нишида, тадбиркорларнинг инновацион фаолия-
тини рағбатлантиришда давлатнинг ролини аниқ 
ёритиб беради.
Америка иқтисодчиси Б.Ландвел миллий 

иқтисодиётни рақобатбардошлигини аниқлашда 
тўртта босқични белгилаб берган – ишлаб 
чиқариш омиллари босқичи, инвестициялар 
босқичи, инновациялар ва бойлик босқичлари 
[14; 246]. 
Иқтисодий ҳамкорлик ва ривожланиш таш-

килоти берган қисқа таърифлардан бирига кўра, 
«инновация - бу технологик янгилик, бозорда 
муваффақият келтирувчи илмий ва техникавий 
билимларни ишга солишдир».
Айрим олимлар инновация - муайян ижти-

моий эҳтиёжларни қондирувчи ва бир қатор 
(иқтисодий, илмий-техникавий, ижтимоий, эко-
логик) самаралар берувчи мутлақо янги ёки 
ўзгартирилган восита (янгилик)ни яратиш ва 
ўзлаштиришнинг якуний натижаси, деган фик-
рда. Масалан, Р.Фатхутдиновнинг хулосаси бўйича, 
инновация - бу янгиликни татбиқ этишнинг якуний 
натижаси бўлиб, объект бошқарувини ўзгартириш, 
ижтимоий-иқтисодий, илмий-техникавий, эко-
логик ва бошқа кўринишдаги самарадорликдир. 
Янгиликлар эса, фундаментал, амалий тадқиқотлар 
ва маълум бир фаолиятнинг самарадорлигини 

ошириш учун ишлаб чиқилган тажрибавий ишлар 
мажмуидир. Янгилик қуйидаги йўналишда рас-
мийлаштирилади: янгилик, ихтирочилик таклифи, 
патентлар орқали, товар белгиси, янгилик таклиф-
ларини бериш, янги ёки технологик жиҳатдан 
такомиллаштирилган маҳсулот, бошқарув ёки 
ишлаб чиқаришни ташкил этиш, ишлаб чиқариш 
жараёни ёки ишлаб чиқариш таркибини такомил-
лаштириш, ноу-хау, тушуниш, илмий ёндашув ёки 
уларнинг шартлари ва маркетинг тадқиқотлари 
орқали олинган натижалардан ташкил топади [11].

Бинобарин иқтисодчи олимлар ва мутахассис-
ларнинг юқорида келтирилган фикрлари, хуло-
саларидан кўринадики, инновация-бу юқори 
иқтисодий ва ижтимоий самара олиш мақсадида 
ишлаб чиқариш жараёнига илғор фан-техника 
ютуқларини жорий этиш йўли билан янги товар-
ларни яратиш ёки ишлаб чиқарилаётган товар-
лар сифатини оширишдир [8]. 
Давлатнинг инновацион салоҳияти 

бугунги кунда унинг жаҳон миқёсидаги 
рақобатбардошлиги ва технологик етакчили-
гини белгиловчи асосий мезонлардан бири 
ҳисобланади. Инновацион салоҳият деганда, 
миллий иқтисодиётнинг турли илмий-техника 

1  Муаллиф ишланмаси.

ихтиролар, янги ишланмалар, инновацион 
маҳсулотлар яратиш ва ишлаб чиқаришга татбиқ 
этиш қобилияти тушунилади. Инновацион фао-
лиятни олиб бориш учун зарур бўлган моддий, 
меҳнат, илмий-техника, ижтимоий, ҳуқуқий, ахбо-
рот ресурслар ва шарт-шароитлар йиғиндиси дав-
латнинг инновацион салоҳиятини ташкил этади 
[11]. 

Иқтисодий адабиётларда инновацион салоҳият 
тушунчаси асосан илмий, интеллектуал, илмий-
техник салоҳият билан тенглаштирилади. Акса-
рият тадқиқотларда муаллифлар иннова-
цион салоҳиятнинг айрим томонларини тадқиқ 
қилишган ва масалага бир томонлама ёндашиш-
ган (1-жадвал).
Жадвал маълумотлари ҳозирги кунгача ушбу 

тушунчанинг ягона таърифи мавжуд эмасли-
гини кўрсатяпти. Шунинг учун ҳам ушбу тушун-
чага иқтисодий категория сифатида кенг маънода 
ёндашиш зарур.
Ушбу банднинг бошланишида инновацион 

салоҳият иқтисодий салоҳиятнинг таркибий қисми 
эканлиги таъкидланган эди. Шунинг учун ҳам 
инновацион салоҳият ишлаб чиқариш кучлари ва 
иқтисодий муносабатлар ўртасидаги боғлиқликни 
таъминловчи мураккаб механизм сифатида 
амал қилади. Бундан келиб чиққан ҳолда, биз-

1-жадвал. “Инновацион салоҳият” тушунчасига илмий ёндашувлар1

Таърифлар Муаллиф ва манбалар
Инновацион салоҳият - бу илмий-тадқиқот, лойиҳа-
конструкторлик, технологик ташкилотлар, экспериментал 
ишлаб чиқариш, тажриба майдонлари, ўқув юртлари, 
малакали кадрлардан иборат бўлган илмий-техник 
салоҳиятидир.

Б.А.Райзберг, Л.Ш.Лозовский, 
Е.Б.Стародубцева. Замонавий иқтисодий 
луғат. - М.: ИНФРА-М, 1977. - Б. 155.

Инновацион салоҳият – бу инновацион мақсадга 
(инновацион стратегияни амалга ошириш) элтувчи 
ресурс ва ташкилий механизмлар (фаолият юритиш 
технологиялари ва ташкилий тузилма) мажмуидир.

В.Н.Гунин, В.Н.Баранчеев, В.А.Устинов. 
Инновациялар билан бошқариш. - М.: 
ИНФРА-М, 2000. - Б. 34.

Ҳудуднинг (тармоқнинг) инновацион салоҳияти - ҳудуднинг 
(тармоқнинг) самарали инновацион фаолиятни амалга 
ошириш қобилияти ва тайёргарлигидир.

Г.С. Гамидов ва бошқалар. Инноватика 
ва инновацион салоҳият асослари. – СПб. 
политехника, 2000. – Б. 10.

Инновацион салоҳият – бу муайян ташкилот ўзининг 
ишлаб чиқариш ёки хизмат кўрсатиш фаолиятига 
илк янгиликларни киритиш ёки мавжудларини 
такомиллаштиришга тайёрлиги ва имкониятларидир.

Инновацион менежмент. Справочник 
(маълумотлар) қўлланмаси П.Н Завлин, 
А.И. Казанцев, Л.Э.Мендел муҳ. остида. - 
М.: ЦИСН, 1998. - Б. 21.

Корхона ёки ташкилот инновацион салоҳияти бу – 
унинг илмий-техник, технологик, инфратузилмавий, 
молиявий, ҳуқуқий, ижтимоий-маданий ва бошқа 
соҳалардаги янгиликларни қабул қилиш ва амалга ошириш 
имкониятидир. 

Б.К.Лисин, В.Н.Фридлянов. 
Инновационный потенциал как фактор 
развития // Инновации. № 7, 2002. с.18.

нинг фикримизча, инновацион салоҳият деганда, 
биринчидан, инновацион фаолиятни амалга оши-
рувчи турли хил ресурслар мажмуи, иккинчи-
дан, такрор ишлаб чиқариш жараёнида инно-
вацион салоҳиятни шакллантириш ва кенгайти-
ришга қаратилган хўжалик субъектлар ўртасидаги 
иқтисодий муносабатлар тушунилади.

Хулоса ва таклифлар.
Келтирилган таърифда инновацион салоҳият 

иқтисодий тизим ривожланишининг ресурс имко-
ниятлари билан биргаликда, ишлаб чиқариш 
муносабатлари такомиллашишини ҳам ифода-
лайди. Бу асосан, инновацион ва илмий-техник 
салоҳиятнинг ўзаро боғлиқ ҳолда амал қилишида 
намоён бўлади. Мамлакат жуда катта табиий бой-
ликлар, техника ва технологиялар ҳамда бошқа 
ишлаб чиқариш омиллари захираларига эга 
бўлиши мумкин. Лекин, инновацион салоҳиятнинг 
паст даражаси билан ижтимоий-иқтисодий 
тараққиёт ва умумиқтисодий салоҳиятни ошира 
олмайди.
Бунга мисол тариқасида юртимиз табиий, 

иқлимий, географик, тарихий шароитларини 
олишимиз мумкин. Жуда катта табиий бойлик ва 
бошқа захираларга эга бўлишимизга қарамасдан, 
мамлакатда инновацион салоҳият ва қолаверса, 
иқтисодий салоҳият нисбатан анча паст дара-
жада. Ёки, аксинча, мамлакатда табиий бойли-
клар, имкониятлар ва захиралар жуда кам бўлган 
ҳолда, янги билим ва кўникмалар, фан техника 
ютуқларини яратиш ва амалиётга жорий қилиш 
орқали иқтисодий ва инновацион салоҳиятни 
ошириш мумкин. Масалан, Япон мўъжизаси 
бунинг яққол далилидир.

Инновацион салоҳият инновацион фаолият 
ва фаоллик уйғунлашган ҳолатда амал қилсагина 
шаклланади ва ривожланади. Инновацион фаол-
ликнинг иккита тури мавжуд: новаторлик ва инно-
ваторлик. Биринчиси, янги технологияларни яра-
тишга қаратилган бўлса, иккинчиси, яратилган тех-
нологияларни такомиллаштиришга қаратилади.
Инновацион салоҳият ўзгаришига таъсир 

қилувчи омилларни таснифлашда маълум мезон-
лар асосида ёндашиш зарур. Масалан, иннова-
цион салоҳият ривожланишига таъсир қилиш 
тавсифига кўра (миллий иқтисодиёт иннова-
цион салоҳиятининг ошишига ёрдам берувчи 
омиллар ва унинг ривожланишига тўсқинлик 
қилувчи омилар), назорат қилиниш даражасига 
кўра (ташқи, кучсиз назорат қилинадиган ва 
назорат қилинмайдиган омиллар), пайдо бўлиш 
манбасига кўра (ишчи кучи, технологик-ишлаб 
чиқариш, илмий-техник, молиявий, инфратузил-
мавий, информацион, институционал, ташкилий-
бошқарув омиллари) ҳамда умумдавлат сиёса-
тига боғлиқ бўлган ички омиллар (ҳудудий дара-
жада таъсир ўтказиш мумкин бўлган назорат 
қилинадиган омиллар). 
Мамлакат инновацион салоҳияти нафақат 

иқтисодий, балки, шу билан биргаликда ижти-
моий, сиёсий, маънавий-маърифий, илмий 
соҳаларни ҳам қамраб олади. Шунинг учун 
инновацион салоҳиятни баҳолашда маса-
лага комплекс ёндашиш, яъни, унинг таркибий 
қисмлари, ҳусусан, молиявий, моддий ва кад-
рлар бўйича ҳамда натижавий таркибини ифо-
даловчи кўрсаткичлар тизимини умумлаштирган 
ҳолда таҳлил қилиш мақсадга мувофиқ. 

